
din vaibmodek vigga orrot.

35 Lekkusek din alemidadek boakkanastujuvvum, ja lekkus din čuovgas buollemen.

36 Ja lækket nuftgo dak olbmuk, guđek vuorddeme læk hærrasek hæjain boattemen; vai, go son boatta ja goalkotišgoatta, si dallanaǥa sunji lækastek.

37 Audogasak dak balvvalægjek, gæid hærra boađededines goccemen gavdna. Duođai mon digjidi cælkam, ječas son boakkanasta, ja sin bævddai čokkanatta, ja son boatta ja balvval sin.

38 Ja jos nubbe goccamvuorost son boatta, ja goalmad goccamvuorost boatta ja sin nuft gavdna, de dak balvvalægjek audogasak læk.

39 Mutto dam galggabættet di diettet, jos goađe ised dieđaši suol boattem aige, de son gocaši, ja i luoitaši su goattasis bæssat.

40  De lækket damditti maida digis garvvasak; dastgo olbmu bardne boatta dam boddo, go di æppet gadde.

41 Mutto Peter sunji celki: hærra! cælkakgo dam værdadusa migjidi, daihe maida buokaidi?

42 Mutto hærra celki: gi læ nabbo dat oskaldas ja jierbmalaš dallodoalle, gæn hærra balvvalegjides bagjel bigja, mærreduvvum borramušaidæsek vuoǥas aige sigjidi addet?

43 Audogas dat balvvalægje, gæn su hærra boađededines gavdna nuft dakkamen.

44 Duođai mon digjidi cælkam: buok æloides bagjel son bigja su.

45 Mutto jos dat balvvalægje vaibmosis cælkkegoatta: muo hærra i vuost boađe, ja son riebma

